
Icyicaro Gikuru cya Kiliziya, Kominote ya Mt. Tomasi,
Thiruvalla - 689 103, Kerala, India

IBARUWA Y’UMUSHUMBA

Ku Bashumba Nkunda namwe mwese Abemera ba Kiliziya Ntagatifu

Ku izina ry’Imana Data, na Mwana na Roho Mutagatifu, Imana Imwe. Amina '

Reka ntangire mbabwira ukuntu nejejwe no kugirirwa ubutoni n’ibyishimo byinshi mfite
byo kubandikira. Aya mabaruwa mboherereza nk’umubyeyi wanyu wa Roho, ni
ay’ingenzi kubera ko atuma nshobora kubamenyesha ibyo Imana yashyize mu mutima
wanjye ku bwa kiliziya yacu muri iki gihe, no kubibutsa ukuntu buri wese ari uwagaciro
kuri njye. Umuco w’abashumba n’ababyeyi ba kiliziya bandikiraga intama zayo
(abayoboke), byatangiye mu binyejana bya mbere by'Ubukristu. Amenshi muri ayo
mabaruwa Yyarasigasiwe nanubu. Yakoreshwaga mu gukomeza ubumwe bwa Kiliziya,
bamenya neza ko tutitandukanyije n'abandi cyangwa ngo tubeho ku giti cyacu; turi ingingo
z'umubiri wa Kristu. Gukurikira Kiliziya ni ugukurikira Kristu, we mutwe wayo.

Nk’uko Mt. Sipiriyani yavuze:
“Udafite Kiliziya nka nyina, ntafite Imana nka Se.”

Kalendari ya Kiliziya

Ikintu kimwe cy'ingenzi gituma habaho ubumwe, ni kalendari ya kiliziya. Icisha bugufi
ibitekerezo byacu by'ubwibone kandi igatuma Yezu Kristu aguma kugira umwanya
w'ibanze mu mibereho yacu ya buri munsi. Itagatifuza igihe ubwayo - iminsi, ibyumweru,
n‘amezi — ikabazamura mu byerekeye roho. Kalendari ituyobora mu buzima bwa Kristu n’
amateka y'agakiza, kandi ikaduhuza mu gihe kimwe cyo kwizihiza iminsi mikuru, gusiba
no kwizihiza abatagatifu, bigatuma twese duhimduka abatagatifujwe.

Nk’uko Mt. Bazile Mukuru aratwibutsa twese:

“Kiliziya ishyiraho igihe cyo gusiba n'iminsi mikuru, atari ukugira ngo bitubere
umutwaro, ahubwo byigishe roho zacu kandi bitume imitima yacu ihora iyoboka Imana.”

Mt. Yohani Krizositomu yongeyeho adushishikariza:

“Ntitukirengagize iminsi mikuru yashyizweho na Kiliziya, kuko ari yo dukesha inyigisho n'ibidutungira roho.”



Ku bw'ibyo rero, nshuti bakundwa , ndabashishikariza ko mwakakira kalendari ya kiliziya
kugira ngo mujye mubaho bushingiye ku Mana.

Umwaka Mushya wa Liturujiya

Believers Eastern Church iritegura kwinjira mu mwaka mushya wa liturujiya ku ya 2
Ugushyingo 2025. Kalendari ya kiliziya hamwe n'igitabo cy'amasomo y'umwaka mushya wa
liturujiya, bizaba bihari kugira ngo nawe ubone kopi zawe.

Amabwiriza agenewe Abemera

e Muzayisabe: uzasabe umupadiri wo mu gace K'iwanyu. Uzarebe neza ko wowe
n’'umuryango wawe bafite nibura imwe kandi imanitse ahantu hagaragara cyane mu rugo
rwawe, aho buri wese yabasha kuyibona.

e Muyisome: Muyisome mwese hamwe nk’umuryango wanyu. Zirikana amatariki y'iminsi
mikuru n’igisibo; nk'umunsi mukuru wa Pasika, igisibo gikuru, n'indi minsi mikuru
y'ingenzi, kugira ngo mushobore kuyirangiza neza.

eYifashishe muri gahunda: Igihe cy'lgisibo ni igihe cy'ingenzi muri Kiliziya yacu. Shyira
imbere gahunda z’amasengesho kandi witabire amakoraniro yose yo muri paruwasi. Kurikiza
gahunda yo gusiba kurya - wirinda kurya inyama, ugabanya gukoresha telefone cyangwa
gusesagura amafarangwa igihe bitari ngombwa, kandi ukoresha ibyo ubitse mu gutanga
imfashanyo. Tegura ibindi bikorwa byagufasha kwibanda kuri iyo minsi 40 yo gukuza roho.
Saba padiri wo muri paruwasi yawe kukuyobora mu bindi bintu ukeneyemo ubufasha.

e Bisangize abandi: Jya wigisha abana bawe akamaro ko gukurikiza kalendari ya kiliziya.
Ndetse n'iyo baba bari kure biga cyangwa bakora, ujye ubashishikariza maze ubafashe
kuyubahiriza. Kubera ko abana bigishwa binyuze mu kutwitegereza, ababyeyi n'abakuru
bagomba kubabera urugero rwiza. Guhererekanya ubu buryo bwo kubaho
kubazadukomokaho ni inshingano twahawe n'lmana.



Amabwiriza agenewe abayobozi ba Kiliziya

e Babere Umushumba: Jya ufasha abayoboke ba paruwasi yawe gukurikiza kalendari ya
kiliziya. Ujye ubereka urugero rwiza, kuko abayoboke bo muri paruwasi yawe bazakurikiza
ibyo babona ukora.

e Ukurikiza kalendari bidasubirwaho: Ntugasimbuke cyangwa ngo wirengagize iminsi
mikuru, igisibo cyangwa imihango yo kuzirikana, bitewe n'impamvu z'urwiyerurutso
cyangwa izindi mpamvu izo ari zo zose. Kurikiza kalendari na liturjiya bitangwa n'icyicaro
gikuru cya Kiliziya, harimo ibintu byose bisabwa kuri buri gikorwa cya Kiliziya nk'uko
byategetswe na Sinodi Ntagatifu.

e Gira umuhati wo kwiga: Niba hari ikintu icyo ari cyo cyose utazi, ujye usaba ubuyobozi
wicishije bugufi uvuye kuri Musenyeri wa Diyosezi yawe cyangwa uvuye ku Musenyeri wa
Diyosezi. Ntuzigere na rimwe unyurwa n'ibyo usanzwe uzi; buri gihe ujye ushaka kumenya
byinshi kurushaho.

e Jya ukoresha icyo gitabo cy'imfashanyigisho: Icyo gitabo cy'imfashanyigisho cyateguwe
mu buryo bwitondewe, hakoreshejwe isengesho. Ibice n'ingingo byerekeza kuri Kristu kandi
bifasha abemera gukura mu kwizera no mu migenzo ya Kiliziya Ntagatifu. Ujye
ugikurikizanya ubwitonzi.

Bakundwa, Yezu, mu isengesho ry’umuherezabitambo bukuru, yaravuze, “Nyagasani
batagatifurize mu kuri : ijambo ryawe ni ukuri” (Yohani 17:17-19) - Kandi iyo ni yo ntego
yacu muri iyi si: gukomeza gushikama mu nzira yo kwihana, kugira ngo tube abantu
batunganye, kandi turusheho kumera nk'lmana. Ibishuko n‘ingeso by'iyi si birakomeye cyane
kuruta uko tubyumva, kandi bishobora kudukura ku Mana no kuri Kiliziya yayo Ntagatifu.
Ni yo mpamvu intumwa Pawulo atuburira agira ati "kandi ntimukigane ibi bihe turimo"
(Abanyaroma 12:2). lIbyo ntidushobora kubikora ku bwacu; dukeneye ubufasha. Bumwe mu
buryo Ababyeyi ba Kiliziya batanze ubwo bufasha, ni ugukoresha kalendari ya Kiliziya,
ikaba ari igitabo cy'amabwiriza yadufasha gukomeza guhanga amaso Ubwami bw’Imana
bugiye kuza.

Ubutatu Butagatifu ** — Imana Data, na Mwana na Roho Mutagatifu - nibuboneshereze
umutima n'ubwenge bwawe, bugufungure amaso kugira ngo utere imbere mu kumenya
Imana, kandi, binyuze mu masengesho y'Umubyeyi Mutagatifu wa Nyagasani n'Abatagatifu
bose, dushobore kubaho dukurikije icyitegererezo cyashyizweho na Kiliziya Ntagatifu kuva
kera, ubu n'iteka ryose. Amina ',

Umubyeyi wanyu muri Kristu,

Moran Mor Samuel Theophilus Metropolitan Itariki : 2 z’Ukwakira 2025
Ahantu : Icyicaro Gikuru ku Isi cya
Kiliziya

P.S: Ndabinginze, muyindure mu zindi ndimi
zikoreshwa mu karere murimo, kandi
muyisomere muri za paruwasi zose kugira ngo
ishishikarize abemera.



